
Райцентрдин «Ахцагь» 
стадиондал, и кьиляй а 
кьилиз жерге-жерге суф-

раяр экIяна, кьве агъзурав агакьна 
районэгьли муъмин стхаярни 
вахар кIватI хьанвай. Райондин 
руководстводихъ галаз меслят-
далди Дагъустандин Муфтиятди 
тешкилнавай ана паталай хтанвай 
мугьманрини (диндин къуллугъ-
чийри, алимри, имамри) ишти-
ракна. Сада-садаз «хвашгелди, 
Рамазан варз, алукьзавай сивин 
сувар мубарак хьуй, кьазвай си-

вер Аллагьди кьабулрай» лугьуз, 
жемят шад тир. Нагагь Советрин 
девирда чи рагьметлу бубай-
риз Ахцегьа ихьтин кар жеда 
лагьанайтIа, якъин, абур чIалахъ 
жедачир. 

Гуьзелдиз туькIуьрнавай чIехи 
сегьнедилай пак Кьуръандин 
аятар кIелуналди, межлис (адан 
тамадавал Камил Шейхова ий-
извай) чи баркаллу ватанэгьли, 
республикада машгьур нашидист 

Закятуль-фитрдин садакьа - им 
вичиз вич ва хизан хуьдай мум-
кинвал авай гьар са мусурманди 

вичин хизандин гьар са кьилелай пак 
Рамазан вацра сивин сувар алукьдалди 
вилик игьтияжлу мусурманриз гана 
кIанзавай чарасуз, яни ферз садакьа я. 
Мусурманриз - им Аллагь-таалади сивер 
кьабулунин себеб шартI ва кесибрин 
гъил кьун я. Гьи чкада тIуьнра вуч пара 
ишлемишзаватIа, гьам гана кIанзава. Чи 
шартIара гьар са касдилай ерилу 3 кило 
къуьл, я туш гьадан къимет пул. Жуваз 
талукь игьтияжлу кас аваз масадаз гайи 
закят кьабул туш. Сивин сувар алукьай-
далай кьулухъ гайи закят адетдин садакьа 
яз гьисабзава. Гьа са вахтунда Рамазан 
вацран вири садакьаяр пара суваблу я. 

СИВИН СУВАР МУБАРАКРАЙ!ЗАКЯТУЛЬ-ФИТР

Эхь, Ватандин азадвални 
аслу туширвал, Сове-
трин стха халкьарин 

садвал лишанламишзавай, Ва-
тан патал чпин жегьил чанар 
къурбанд авур кьегьалар рикIел 
хкизвай идалай чIехи ва важиблу 

сувар чи уьлкведа мад авач. Гьа-
виляй ам гьар йисуз лайихлудаказ 
къейдзава. Амма эхиримжи кьве 
йисуз эпидемиологиядин (коро-
навирусдин пандемия чукIунихъ 
галаз алакъалу яз) къулайсуз 
гьалар фикирда кьуналди, гьайиф 

хьи, Гъалибвилин парадар жезвач. 
«Рекьин тийидай полкунин», гьакI 
маса серенжемарни «онлайн» 
къайдада тешкилзава. ЯтIани и 
сеферда районда Гъалибвилин 
сувар писдаказ кьиле тухвана лу-
гьуз жедач. Райцентрдин кьилин 
куьчеяр, майданар, паркар сувар 

ва адан игитар тебрикзавай мах-
сус лозунгралдини пайдахралди 
чIагурнавай. Валентин Эмирован 
тIварунихъ галай ял ядай багъда 
игитрин аллея (ана Ватандин 
ЧIехи дяведин активный ишти-
ракчийрин шикилар эцигнавай) 
безетмишнавай, райондин же-
гьилрин парламеннтдин векилри 
«Георгиевская ленточкадин», 
«РикIел хуьнин вахтадин» акцияр 
кьиле тухузвай.

Районда Гъалибвилин чIехи 
парад тешкилдай мумкинвал 
хьаначтIани, Ватан патал ча-
нар гайи кьегьалар лайихлу-
даказ рикIел хкана. Сятдин 
кIуьдаз кьиле райондин регьбер 
О.М.Абдулкеримов аваз райад-
министрациядин къуллугъчияр, 
идарайринни карханайрин ру-
ководителар, зегьметдин вете-
ранар, гъиле цуькверни шарар 
авай школьникрин дестеяр ва 
погранчастунин векилар Ма-

Гьуьрметлу районэгьли-
яр! Пак Рамазан вацран 
сивин сувар чна квез 

рикIин сидкьилай мубаракзава! 
Къуй Аллагь-таалади куь сивер, 
дуьаяр, ибадатар, садакьаяр – 
вири хъсан крарни къени ния-
тар кьабулрай! Чандин сагъвал, 
хизанра гьуьрмет, берекат артух 
хьурай! 

Рамазан вацран, иллаки  сивин 
суварин йикъар – им руьгьдиз ва 
Ислам диндал мягькем жедай, 
мергьяматлувилин крарик кьил 
кутадай, инсанриз алакьдай гьуь-
рметдай, кIевевайдан гъил кьадай, 
хъелбур туьхкIуьрдай, сада-са-
давай багъишламиш тIалабдай, 

мукьва-кьиливилинни хванах-
вавилин алакъаяр хуьдай, хьайи 
чIуру крарилай Аллагьди гъил 
къачун патал рикIин сидкьидай 
Астагъфируллагь лугьудай вири-
далайни хъсан вахт я. Ам гъиляй 
ахъаймир. 

Къуй Рамазан вацран, чна 
хвенвай сиверрин ва ганвай са-
дакьайрин гьуьрметдай Аллагь-
таалади чи хийир дуьайриз жаваб 
гурай ва чун чиз ва чин тийиз жез-
вай гунагьрикай хуьрай! Амин.

«Ахцегь район» МР-дин кьил
                                               О.М.АБДУЛКЕРИМОВ 

Депутатрин райсобранидин
 председатель 

     А-К.ПОЛЧАЕВ

ГЪАЛИБВИЛИН СУВАР 
ЛАЙИХЛУДАКАЗ КЪЕЙДНА

2021-йисан 9-май. Фашизмдихъ галаз яргъал чIугур залум 
дяве куьтягь хьана 76 йис алатнава, адан иштиракчияр чи арайра 
саки амач. ЯтIани несилрин рикIелай бубайрин зурба игитвал 
алатзавач, ам эбеди я. Вучиз лагьайтIа, Ватан кIеве гьатай лап 
четин шартIара абурулай чпин садвал, игитвал, ватанпересвал 
къалуруналди къуватлу ва фендигар душмандин хура акъвазна 
тарихдин метлебдин Гъалибвал къазанмишиз алакьна. 

АЛЛАГЬДИ КЬАБУЛРАЙ!

АХЦЕГЬА ДИНДИН 
МЕЖЛИС – ИФТАР!

Дашдемир ШЕРИФАЛИЕВ

Эхиримжи йисара азиз Рамазан вацра гагь сана, гагь масана 
ифтардин, яни саналди сив ахтIунин межлисар къурмишзава. 
Ислам дин-иман мягькемарунин, инсанрин садвилин, дустви-
лин, мергьяматлувилин алакъаяр хуьнин, акьалтзавай несилдиз 
диндинни эдеб-ахлакьдин тербия гунин, берекатлу са суфрадихъ 
ацукьна фу тIуьнин мурад-метлебдин лап хъсан адетдиз элкъ-
венвай халис межлис 7-майдиз Ахцегь районда сифте яз кьиле 
тухвана. Аллагьди кьабулрай!



Заур Салигьова ачухна. Ахпа 
сегьнедал жемятдиз алукьзавай 
сивин сувар РД-дин Муфтий, 
алимрин Советдин председатель 
шейх Агьмад эфендидин ва вичин 
патай мубарак авун патал Дагъу-
стандин Муфтиятдин председа-
тель, ахцегьви Шамил Алиханов 
экъечIна. «Чун мусурманар яз 
халкьнавай ва икI гуьруьш жедай 
мумкинвал ганвай Аллагьдиз 
шукур хьуй! Къуй Аллагь-таалади 
чун гьа и тегьерда Женнетдани 
кIватIрай, Амин!», - лагьана ада. 

Аялрин «Хайрат» дестеди 
нашидар кIелайдалай кьулухъ 
Ахцегь райадминистрациядин 
кьилин заместителар тир Роберт 
Гьамзаевазни Вадим Агъасиеваз 
гафар гана. Сив хуьнин сувар рай-
ондин регьбер Осман Абдулкери-
мован патай мубаракуналди абуру 
кIватI хьанвайбуруз чандин сагъ-
вал, диндал мягькемвал, хизанра 
гьуьрмет, берекат хьун тIалабна 
ва межлисдин тешкилатчийриз, 
мергьяматлувилин «Инсан» фон-
дуниз, гьакI вири иштиракчийриз 
«Пара кьадар сагърай!» лагьана.

Межлис мубарак авуналди, 
Махачкъаладин кьилин Джума-
мискIиндин имам Мухаммад 
Мухаммадова къейд авурвал, 
къуй Аллагьди (Гьадалай мер-
гьяматлуди, рагьимлуди авач, 
шукур хьуй!) чи чIуру пара мяря-
кетрилайни крарилай гъил къачун 
патал и межлис кьабулрай! «Зи 
рагьимлувал зи ажугъдилай вилик 
ква» - кхьенай Халикьди Арш-
дал – Вичин виридалайни чIехи 
ва гьайбатлу яратмишунал гьеле 
инсан халкьдалди вилик.   

Межлисдин гьуьрметлу мугь-
манрин-диндин алимрин ара-
дай вяз-насигьатдин келимаяр 
гваз сегьнедал гьакI Хасавюрт 
райондин имам Агьмад Гьажи 
Абдурашидов, республикадин 
Кьиблепатан сергьятрин округда 
Муфтиятдин векил, ахцегьви 
Гьуьсейн Гьажиев, Ахцегь рай-
онда Муфтиятдин тамам ихтия-
рар авай векил Узаир Шамилов, 
Каспийск шегьердин мискIиндин 
имам Расул Мегьамедов ва маса 
юлдашар экъечIна. 

Рахунрин арайра Заур Сали-
гьова, Гьажи Юсуфа, «Хайрат» 
дестеди нашидар кIелна, лотерей 
къугъвана (иштиракчийриз теле-
визор, холодильник, пекер чуь-
хуьдай машин ва яшайишдин маса 
техника акъатна). Диндин чIехи 
межлис адан вири иштиракчийриз 
чими тIуьнарни маса няметар 
гуналди, саналди тир капI-дуьа 
авуналди ва фейерверк ягъуналди 
давам хьана. 

Ислендин юкъуз (10-май, 
Рамазан вацран 29-сив) гьа ихь-
тин берекатлу межлис – ифтар 
Ахцегьрин Жуьмя-мискIиндани 
кьиле фена. МискIиндин имам, 

райондин имамрин Советдин 
председатель Абдулашим Гьажи 
Абдулгьашумован регьбервилик 
кваз тешкилай гурлу мярекатда 
гьамиша ибадат ийизвай муъмин-
рилай алава «Ахцегь район» МР-
дин кьил Осман Абдулкеримовани 
райсобранидин председатель 
Абдул-Керим Палчаева, Дер-
бентда диндин «Бабуль Абваб» 
центрда  шейх Абдулла эфенди-
дин тIварунихъ галай Исламдин 
университетдин ректор Саидов 
Ариф эфендиди, къази Шагьабу-
дин гьажи Керимова (мугьманри 
и межлис устаз, шейх Исамудин 
эфенди Саидован ва Кавказдин 
мусурманрин кьилин Управлени-
дин патай мубаракна),  райондин 
хуьрерин мискIинрин имамри 
ва масабуру (вири агъзур касдив 
агакьна) иштиракна ва тебрикрин-
ни вяз-насигьатрин келимаяр гваз 
инал тIварар кьур ксар рахана.

- Ихьтин мярекатри, шак-
суз, инсанрин арада гьуьрмет, 
мергьяматлувал, артухарзава, 
динэгьлийрин иман мягькемар-
зава. Гьуьрмет авай чкада ис-
лягьвал, девлетни жеда. Къуй 
чи арайра гьа ихтин ерияр артух 
хьуй! Жуьмя-мискIин хъсандиз 
туькIуьр хъувунайни Абдулашим 
стха ва адан куьмекчияр сагърай! 
Амма мискIиндин абур жемят я 
кьван, ина динэгьлийрин жергеяр 
къалин хьун хъсан лишан я. Къуй 
квез алукьзавай сивин сувар муба-
ракрай, кьунвай сивер Аллагьди 
кьабулрай!- кьилди къачуртIа 
лагьана райондин регьберди. 

Мярекат Кьурандин аятар 
кIелуналди, зикр авуналди, имам 
кьилеваз гъедре капI авуналди ва, 
гьелбетда, ифтар къурмишуналди 
(сив ахтIун), гьадалайни гуьгъуь-
низ таравих капI авуналди давам 
хьана.     

ЖЕГЬИЛ БОКСЁРРИ ЧПИН 
ГЬУНАР КЪАЛУРНА

СПОРТ

лик Гъаниеван тIварунихъ галай 
РДК-дин вилик кIватI хьана. 
Сада-садаз сувар мубарак авуна, 
рикIел аламукьдай шикилар яна, 
абур Ватандин ЧIехи дяведин 
игит лётчик Валентин Эмирован 
памятникдивни игитрин аллеядив 

фена. Абур эбеди яз рикIел хуьнин 
лишан яз, цукьвер эцигна. 

Суварин кьилин серенжем 
Баркаллувилин обелискдал давам 
хьана. Суварин иштиракчийри 

дяведин йисара Ахцегь РВК-дай 
эверна дяведиз тухвай пуд вишев 
агакьна аскеррин (инаг элкъвена 
тахтай чIехи пай игитрин лишан-
лу сур я лагьайтIа жеда) гуьмбет-
див цуьквер эцигна, рагьметлуй-
рин руьгьерихъ дуьа авуна, абур 
рикIел хуьнин лишан яз сергьятчи 
аскерри цавуз автоматдин гуьлле-

яр – салют яна ва декьикьада кис-
на акъвазна. Шадвилин мярекат 
жегьилрихъ галаз тербиядин мет-
лебдин гуьруьшралдини маналу 
маса серенжемралди давам хьана.

АХЦЕГЬА ДИНДИН МЕЖЛИС – ИФТАР!

1←

ГЪАЛИБВИЛИН СУВАР 
ЛАЙИХЛУДАКАЗ КЪЕЙДНА 1←

Д.ШЕРИФАЛИЕВ

1-майдиз, зегьметдинни ислягьвилин суварин серенжемрин сер-
гьятра аваз Мегьарамдхуьре жегьил боксёррин арада райондин ачух 
турнир кьиле фена. Акъажунра Ахцегьрин 2-нумрадин спортшкола-
дин тренер Нариман Ильясован гъилик вердишвилер къачузвай же-
гьилрини иштиракна. Жегьил боксёррин арада давам хьайи бягьсерин 

нетижада Ахцегьрин командадин членрикай кьведа1-ва вада 2-чкаяр 
кьуна. Ингье абур:

1-чкаяр - Байрамбеков Максим (54 кг.), Хизриев Салман (36 кг.). 
2-чкаяр - Ильясов Руслан (44 кг.), Бабаев Гьашум (47 кг.), Абдулризаев 
Мадрид (52 кг.), Гьажиев Асхаб (54 кг.), Шерифалиев Рамазан (60 кг.). 
Чна чи жегьил боксёрризни абурун диде-бубайриз ва, гьелбетда, вичин 
жавабдар пешедив рикI гваз эгечIзавай тренер Нариман Ильясоваз и 
агалкьун рикIин сидкьидай мубаракзава. Къуй квез чандин сагъвал 
ва спортдин рекье мадни еке агалкьунар хьурай!

Получить субсидию может любой работода-
тель, если он примет в штат безработного 
гражданина, зарегистрированного в цен-

тре занятости населения по состоянию на 1 января 
2021 г. размер субсидии на одно рабочее место 
может составить порядка 50 тысяч рублей. Выпла-
ты делятся на три части. Это МРОТ, увеличенный 
на сумму страховых взносов в государственные 
внебюджетные фонды и районный коэффициент. 
Для получения субсидии работодателю необходимо 
направить заявление через личный кабинет портала 

«Работа в России» и указать перечень свободных 
рабочих мест и вакантных должностей. Центр за-
нятости подберет подходящих кандидатов. Через 
месяц после их трудоустройства работодателю не-
обходимо направить заявление в Фонд социального 
страхования через государственную информацион-
ную систему с указанием данных трудоустроенных 
безработных граждан.

Дополнительную информацию можно получить 
по телефону: 55-65-17.

ЦЗН в МР «Ахтынский район»

Администрация СП «сель-
совет Ахтынский» со-
общает о проведении 

публичных слушаний по обсуж-
дению вопроса предоставления 
разрешения на изменение вида 
разрешенного использования:

1.   -  земельного участ-
ка с кадастровым номером 
05:22:000001:10619, общей пло-
щадью 400 кв.м, расположенного 
по адресу: Республика Дагестан, 
Ахтынский район, с. Ахты, ул. 
Шамхалова  35б,   принадлежащего 
на праве собственности   Абасову   
Агалару  Агасиевичу, категория зе-
мель «земли населенных пунктов», 
с разрешенного использования 
«для ведения  личного подсобного  
хозяйства» на вид разрешенного 
использования земельного участка 
-  «Объекты  придорожного  серви-
са»    код  4.9.1. 

2 .  -  з емельного  участ -
ка с кадастровым номером 
05:22:000001:10644, общей пло-
щадью 990 кв.м, расположенно-
го по адресу: Республика Даге-
стан, Ахтынский район, с. Ахты,,   
принадлежащего на праве соб-
ственности   Раджабовой  Залине  
Салмановне, категория земель 
«земли населенных пунктов», 
с разрешенного использования 
«для ведения  личного подсобного  
хозяйства», на вид разрешенного 
использования земельного участка-
«предпринимательство»    код  4.9.1.

3.   -  земельного участ-
ка с кадастровым номером 
05:22:000001:10648, общей пло-
щадью 777 кв.м, расположенного 
по адресу: Республика Дагестан, 
Ахтынский район, с. Ахты,      уч. 
«ЧIвалар», принадлежащего на 
праве собственности Гусейнову 
Сейфе  Гамзабековичу, категория зе-
мель «земли населенных пунктов», 
с разрешенного использования 
«для ведения  личного подсобного  

хозяйства», на вид разрешенного 
использования земельного участка-
--«предпринимательство»   код 4.0.

4 .  - з е м е л ь н о го  у ч а с т -
ка с кадастровым номером 
05:22:000001:7265, общей площа-
дью 1500 кв.м, расположенного 
по адресу: Республика Дагестан, 
Ахтынский район, с. Ахты,      ул. 
Ханахмедова, уч. 35,    принад-
лежащего на праве собственности  
Давудову  Марату  Давудовичу, ка-
тегория земель «земли населенных 
пунктов», с разрешенного исполь-
зования «для ведения  личного под-
собного  хозяйства», на вид разре-
шенного использования земельного 
участка---«предпринимательство»   
код 4.0.

5. -земельного участка с када-
стровым номером 05:22:000029:601, 
общей площадью 3200 кв.м, распо-
ложенного по адресу: Республика 
Дагестан, Ахтынский район, с. 
Ахты,         принадлежащего на праве 
собственности Палчаевой  Наи-
ре Фикретовне, категория земель 
«земли населенных пунктов», с 
разрешенного использования «для 
размещения зданий, строений, со-
оружений, используемых для про-
изводства, хранения и первичной  
переработки  сельскохозяйственной  
продукции», на вид разрешенного 
использования земельного участка-
--«предпринимательство»  код 4.0.

6 .  - з е м е л ь н о го  у ч а с т -
ка с кадастровым номером 
05:22:000001:10647, общей площа-
дью 118 кв.м, расположенного по 
адресу: Республика Дагестан, Ах-
тынский район, с. Ахты,      ул. Бай-
рамова, уч. 105г, принадлежащего 
на праве собственности Тарханову 
Маруфу Казиевичу, категория зе-
мель «земли населенных пунктов», 
с разрешенного использования   
«для ведения личного подсобного 
хозяйства», на вид разрешенного 

использования земельного участка-
--«предпринимательство»   код 4.0.

7 .  -  з емельного  участ -
ка с кадастровым номером 
05:22:000001:10513, общей пло-
щадью 1000 кв.м, расположенно-
го по адресу: Республика Даге-
стан, Ахтынский район, с. Ахты,           
принадлежащего на праве соб-
ственности Талхановой Фатиме 
Гаджиагаевне, категория земель 
«земли населенных пунктов», 
с разрешенного использования 
«для ведения  личного подсобного  
хозяйства», на вид разрешенного 
использования земельного участка-
--«предпринимательство»   код 4.0.

8. Комиссии по результатам 
публичных слушаний подготовить 
и представить главе СП «сельсовет 
Ахтынский» заключение и реко-
мендации о предоставлении раз-
решения на условно разрешенный 
вид использования или об отказе в 
предоставлении разрешения с ука-
занием причин принятого решения.

Публичные слушания состоятся 
16.06.2021 г. в 14 часов 00 мин., 
по адресу: Республика Дагестан, 
Ахтынский район, с. Ахты, в ка-
бинете главы  сельского поселения 
«сельсовет  Ахтынский».

С полной информацией по 
указанным вопросам можно оз-
накомиться в администрации СП 
«сельсовет Ахтынский» по тел.: 
/89884205087, а также на офици-
альном сайте сельского поселения 
«сельсовет Ахтынский»  в сети 
Интернет: http:/ahti.sitemo.ru/  

Письменные рекомендации 
и предложения по вопросам пу-
бличных слушаний принимаются 
по адресу: Республика Дагестан, 
Ахтынский район, с. Ахты, ул. 
А.Байрамова 1., кабинет зам. главы 
СП «сельсовет Ахтынский.
 Глава СП «сельсовет Ахтынский
                                                     Н.А.ЭФЕНДИЕВ

Да г ъ у с т а н д и н 
Кьилин везифаяр 
вахтуналди тама-

марзавай Сергей Меликова 
28-апрелдиз прямой эфирда 
республикадин агьалийрин 
суалриз жавабар гана. Се-
ренжем 3 сятдилайни гзаф 
вахтунда давам хьана ва ам 
саки 25 суалдиз жавабар гуз 
агакьна. Эфирдин вахтунда 
Сергей Меликова гьукумат-
дин членриз, къуллугърин 
ва муниципалитетрин регь-
берриз са жерге тапшуругъ-
ар гана. Бязи месэлаяр гьа 
эфирдин вахтунда гьялна. 
Амай суалар (вири саналди саки 2000 далай артух 
суалар атана) хсуси гуьзчивилик кутунва.

Эфирдин вахтунда агъадихъ галай месэлаяр 
къарагъарнавай: 

– аялрин бахчайра учирар акъудун патал, цIийи 
бахчаяр эцигун;

– Кикунинский консервиярдай завод кIвачел 
ахкьулдун;

– гзаф аялар авай хизанриз чилин участокар 
чара авун;

– школаяр герек алатрални техникадал ва учени-
кар кфетлу чими тIуьнралди таъминарун;

– бажарагълу аялрин тереф хуьн;

– кIеви коммунальный аму-
кьаяр гьялун, зирзибилар га-
дарзавай чкаяр ва полигонар;

– агьалияр хъвадай михьи 
целди таъминарун;

– электричестводин хкату-
нар арадай акъудун;

– аялдихъ гелкъуьнай по-
собияр гун;

– агьалияр, гьа жергедай 
яз набутар, дарманралди таъ-
минарун;

– аялар ва жегьилар патал 
ял ягъун тешкилун, Махачкъа-
лада скейт-парк ачухун;

– туризм кIвачел ахкьул-
дун, туриствилин инфраструктура кIвачел ахкьул-
дун;

– законсуздаказ эцигнавай чкайриз ва кьунвай 
чилериз кихлигун;

– набутар патал автошкола ачухун;
– женгинин гьерекатрин ветеранар патал реаби-

литационный центр ачухун;
– рекьер авай гьал ахтармишна, гуьнгуьна хутун;
– рекьеринни транспортдин дуьшуьшар ва ПДД 

чIурай дуьшуьшар къейд ийидай камераяр эцигун;
– автомобилрин кудайдан (ГСМ) еридал гуьзчи-

валун ва и базардин «ири игрокриз» региондиз атун 
теклифун ва икI мад. 

Н.А.ГЬАЖИЕВ,
зегьметдин ветеран,
журналист

(Эвел 18-нумрада)

Уьмуьр са рангунинди 
жезвач, адан кIвалахдин 
рекье чала-чухурар, агъ-

уз-виниз финар авачиз хьанач, 
къулайсузвилерик тахсир кутадай 
касни авач. Чна винидихъ лагьанай 
– чи къвалав къунши яз Касимов 
Гьажи халудин хизан яшамиш 
жезвай. Абурун бине Миграгъар 
тир. Саки гьа чи яшара авай кьуд 
аял гьабурун кIвалени авай. Гьа 
дяведин залан йисарилай кьулухъ-
ни район амай кьван, гуьгъуьнай 
чи хизан Ахцегьиз хтайлани чи 
диде-бубайрин, ахпа чIехи хьанвай 
аялрин арада гьуьрмет ва алакъаяр 
гьамиша амаз хьана. А хизандин 
кайвани Бегис хала чаз гьа вичин 
аялриз хьиз килигдай, гьавиляй чи 
дидеди чарасузвал аваз гьинихъ-
гьанихъ (дидедал кьил чIугваз 
Ахцегьиз, госпиталда авай бубадин 
кьилив Махачкъаладиз ва маса 
хийир-шийир рекьериз) фидайла 
рикI секин яз чун, гъвечIи аялар, 
Бегис халадал тапшурмишдай. 
Ада чун, гьа вичинбур хьиз, тасана 
туна чуьхуьдай, дяведин йисара бул 
хьанвай гьашаратрикайни михьдай. 
Ибур гьакъикъатда хьайи крар я. 
Шадвилер, пашманвилер (ихьтин-
бурни авачиз тушир) кьве хизанди 
санал пайзавай.

Гьажи халу гьа заз чидай вах-
тарилай инихъ райфодин бухгалтер 
тир. ГьикI ятIани са ревизияди адан 
кIвалахда нукьсанар кьуна, ам гьа 
Усугъчайдал силис физвайла са кьа-
дар вахтунда дустагъда твазва. Гьа-
дал кьил чIугуна лугьуз, органрин 
са къуллугъчиди райондин руко-
водстводиз и кардикай хабар гузва. 
Властди идалай гъил къачунач. Са 
тIимил вахтарилай, гуя гуьгъуьна 
авай идарада къайда хтун патал я 
лагьана, буба райкомдай акъудна, 
райондин доручастокдин (рекьерин 
отдел) руководителвиле ракъурзава. 
Урусри лугьуда: «Нет худа без до-
бра». КIвалах экъечIнавай чкадилай 
гъвечIиди тиртIани, ина дуллух 
еке тир, са тIимил вахтарилай и 
идарани республикадани кIвенкIве 
авайбурукай сад хьана. Гьар квар-
талдин, зур ва йисан нетижайрай 
гъиляй-гъилиз фидай пайдах гудай, 
гьадахъ галаз пулдин премияр ва 
маса пишкешар гуз хьана. Студент 
тирла заз сифте яз бубади багъишай 
«молния» сят адаз вичиз пишкеш яз 
Махачкъаладай дор.управленидай 
ганвайди тир. Лугьун, гъилихъ сят 
хьун а вядеда еке «роскошь» тир.

Са тIимил вахтарилай амнисти-
ядик акатна, Гьажи халуни дустагъ-
дай ачух хъувуна. Дугъри я, инай 
акъатна ам са йис кьван вахтунда 
Сергокъала районда кIвалахдал 
ракъурна. ГьакI ацалтна, буба Ма-
хачкъаладиз физвай рекье гьадал 
кьил чIугваз Сергокъаладиз фейила, 
зунни гьадахъ галаз хьана. Им зи 
рикIел ахварай хьиз алама – лап фад 
хьайи кар я кьван. Гуьгъуьнай ам 
хизандин патав Усугъчайдал хтана, 
кIвалахар хъийиз эгечIна.

Са вахтарилай буба виниз хкаж 
хъийизва, ам райисполкомдин 
председателдин заместителвиле 
кIвалахдал ракъурзава. Гьа инай-
ни ам са вахтарилай мад сеферда 
кIвалахар хъсанзавачир идарада 
къайда тун патал райподин пред-
седателвиле тайинарзава. Ина-
ни гьа доручастокда хьиз тикрар 
хъижезва – са тIимил варцарилай 
вири рекьерай планар ацIуриз, Яру 
пайдахарни пулдин премияр арадал 
къвезва. Райондин къурулушдин 
кIвалахдихъ галаз буба танишди 
тир, дяведиз ам гьа и кIвалахдилай 
тухвайди тир.

Гьиниз ракъурайтIани, ада аш-
къидивди, намуслудаказ ва кар чиз 
кIвалахдай. Вичиз аял вахтунда аза-
бар акур кас яз, ада кIевевайбуруз, 
гишин-мекьидаз вичин мумкинви-

лериз килигна гьамиша куьмекар-
дай. Вахтар мишекъат, четинбур 
тир, куьмек герекбурни гзаф авай. 
Гьавиляй адаз вирида гьуьрметдай, 
гзафбурун патай алхишар заз ван 
хьайиди я.

Ярар-дустарни адахъ хейлин 
хьанвай, гьабурун патайни гьуь-
рмет-авторитет гьамиша малум тир, 
райондин хуьрерин жемятни адакай 
хъсандиз рахадай, гьа инрани адахъ 
таниш-билиш, яр-дуст хейлин авай. 

Усугъчай вич я кIарасдин, я 
векьин суьрсет авачир чка я, гьави-
ляй хъуьтIуьз мекьи жедай, кализ 
алафар авачир. КIарасар, адет яз, 
чна аяларни акатна кьулан (Самур) 
вацIун кьеряй кIватIдай. Гатуз ятар 
пара хьана, селер атайла вацIу 
чи кьерез тарарин хилер, танар, 
кIанчIар – гьар жуьредин кIарасар 
хейлин гъидай. Зулуз чна абур 
кIватI хъийидай. Капаяр (купар), 
гилигар (кьуру авунвай фитер) 
хъхьайла, хъуьтIерин мекьерай чун 
саламатдиз акъатдай. Макьарин, 
Чах-чахрин хуьрерихъ чпин тамар 
авай, бубадин танишри-дустари гьа 
инрай гьазурна хъуьтIуьн кIарасар 
ракъурдай. Кал хуьнизни шартIар 
авачир, ам авачиз уьмуьрни четин 
тир. Гатуз нек чна хъвадай, амма 
хъуьтIуьз алаф авачирвиляй кал 
Гъепцегьиз, Гарагъал, Кара-куьре-
диз, Миграгъ-къазмайрал (чIулавар) 
ракъурдай. Ибур зи рикIел аламай 
хуьрер я. Адет яз, кал гваз фидай 
рекье дидедихъ галаз куьмекчи 
гьамиша зун тир. Инра бубадиз куь-
мекиз гьазур танишар-дустар авай.

Къурушрин жемятдизни адан 
хатур пара тир. 1952-йисуз зурба, 
гегьенш яйлахар, суьруьйра виш 
агъзурдилай виниз хпер авай кад-
гъай и хуьр арандиз (Хасавюрт 
райондиз) куьчарзава. Амма хуьре 
куьч хьуниз акси ксарни авай. Абур 
санизни тефена, 60 дав агакьна 
кIвал-хизанар чпин бубайрин ерий-
ра амукьна. Чебни,  иесияр амачир-
бур хьиз, сугъул хьана, кIеве гьатна: 
са идара – совет, колхоз, почтадин 
отдел, медпункт амачиз. Школани 
гъвечIи хъхьана, хуьруьн са пай 
кIвалерни чкIана харапIайриз элкъ-
вена. Инсанрихъни кIвалах амачиз, 
хуьруьн статусни квахьна амукьна. 
Бубади исполкомда кIвалахзавай 
вахт тир. Райондин руководстводи 
хуьруьз куьмекдай къарар кьабулза-
ва. Колхоз тешкил хъийизва, совет 
ахчухзава, почтадин отделение, 
медпункт арадал хквезва. Гьа и ме-
сэлаяр гьялун, райондин векил яз, 
бубадал тапшурмишзава. «Хуьрел 
«чан» хквезва, буба чпиз уьмуьр 
багъиш хъувурди я» лугьудай хуь-
руьн жемятди бубадиз алхишардай. 
Идалайни гъейри, къурушвийриз 
вири жемятдин гьуьрметда ва 
авторитетда авай чпин хуьруьнви 
духтур-хирург Везиров Микьдад 
зи бубадин фронтдин дуст тирдини 
чизвай. И карни къурушвийрин ви-
лера еке лайихвал тир. Дяве куьтягь 
хьана, цIуд йисар алатайла жагъун 
хъувунвай са дуст капитан буба-
дихъ мад авай. Ам Краснодарский 
крайдин са хуторда (хуьре) яшамиш 
жезвай. Дустари башламишна 
чарар кхьиз. Са сеферда бубади 
посылка ракъурна, адаз гзаф шад 
жезва, меслят жезва сад-садан патав 
мугьманвиле атун. Вичин сагълам-
вилихъ артух абур авачирвиляй ада 
сифте мугьманвиле вичин патав 
буба атун теклифзава, ахпа вич 
къведайвал. Буба гьазурни хьанвай, 
амма кьисмет хьанач. Са тIимил 
вахтарилай дустунин папалай чар 
къвезва. Ана ада вичин итим, бу-
бадин дуст рагьметдиз фейидакай 
хабар ганвай. Фронтдин хирери адаз 
эхиримжи вахтара гзаф тади гузвай. 
Эхь, фронтдин гуьллейринни бе-
дендик кумай ракьун кIусари (оско-
локри) дяведин гуьгъуьнин йисара 
гзаф ветеранрин уьмуьрар куьруь 
хъувунва. Бубадин еке гьуьрметда 
авай вичин гьа къурушви дустни 
уьмуьрдин лап чагъиндаваз (бегьем 
яшар тахьанваз) рагьметдиз фена. 

(КьатI ама)

ДЯВЕ БАШЛАМИШ ХЬАНА 80, КУЬТЯГЬ ХЬАНА 
76 ЙИСАР ТАМАМ ХЬУНИЗ ТАЛУКЬ ЯЗ

БУБАДИКАЙ ГАФ
СЕРГЕЙ МЕЛИКОВ ЭФИРДА

ОБЪЯВЛЕНИЕ
О ПРОВЕДЕНИИ ПУБЛИЧНЫХ СЛУШАНИЙ

РАБОТОДАТЕЛИ МОГУТ ОБРАЩАТЬСЯ ЗА СУБСИДИЕЙ 
ПО НАЙМУ ДИСТАНЦИОННО В 2021 г.



Яргъал чIугур залан азарди-
лай кьулухъ 88 йисан яшда аваз 
машгьур алим-биолог, биоло-
гиядин илимрин доктор (1967), 
ДГПУ-дин профессор, экологи-
ядин ва тIебиат хуьнин рекьяй 
машгьур пешекар, Ватандин 
ЧIехи дяведин ветеран – далу 
патан фронтдин зегьметчи, Дагъ-
устандин илимдин лайихлу дея-
тель, РФ-дин высший школадин 
лайихлу работник Зияудин Шагь-
марданов рагьметдиз фена. Ам 
Ахцегьрин хуьре дидедиз хьана. 
Ина чкадин школа куьтягьайда-
лай кьулухъ гележегдин алим 
1949-йисуз хуьруьн майишатдин 
институтдин ветеринариядин 
факультетдик экечIна. КIелунар 
бегьемарайдалай кьулухъ ам АН-
дин филиалдин къурулушдик 

акатзавай малдарвилин институт-
диз илимдин гъвечIи къуллугъчи-
виле кIвалахдал рекье туна. 

Илимди желбнавай жегьил 
пешекар аспирантурадик экечIна 
ва 1958-йисуз ада кандидатвилин 
диссертация хвена. Ругуд йи-
сан вахтунда (1958-1964-йисар) 
Зияудин Шагьмарданов Дагъу-
стандин зональный илимдинни 
ахтармишунрин ветеринариядин 
институтдин гистологиядин ла-
бораториядин заведующий тир. 
Университетдин зоологиядин ка-
федрадин доцентвиле кIвалахдал 
элячIуналди, адан тIвар виринра 
малум тир: диспутра, конфе-
ренцийра, монографийра. Уни-
верситетрин ректор, профессор 
А.Алиева жегьил доцентдал гуьз-
чивал авурдалай кьулухъ адаз био-
логиядин факультетдин деканвиле 
кIвалахун теклифна. 

1964-1985-йисарин девирда 
З.Шагьмарданова Дагъустандин 
госуниверситетдин зоология-
дин ва тIебиат хуьнин кафедра-
дин доцентвиле, профессорви-
ле, заведующийвиле кIвалахна. 
1985-1998-йисара ада Дагъу-
стандин государстводин хуьруьн 
майишатдин академиядин про-
фессорвиле, хирургиядин ва пата-
натомиядин кафедрадин заведую-

щийвиле кIвалахна. 1998-йисалай 
зегьметдин рехъ бегьем жедалди 
ам ДГПУ-дин экологиядин кафе-
драдин заведующий, биоэкологи-
ядин кафедрадин профессор тир.

1967-йисуз З.Шагьмарданова 
Азербайжандин илимрин ака-
демиядин физиологиядин Ин-
ститутда «Влияние различных 
состояний гонад на физиологи-
ческие функции организма овец в 
онтогенезе» темадай докторвилин 
диссертация хвена. 1968-йисуз 
ДГУ-дин тарихда сифте яз ада 
вири факультетра тIебиат хуьнин 
курсунай лекцияр кIелиз башла-
мишна. Ада хейлин йисара Дагъу-
стандин тIебиат хуьнин общество-
диз регьбервал гана, агьалийриз 
тIебиат хуьнин рекьяй лекцияр 
кIелна. З.Шагьмарданов чпиз 
тIебиат хуьнин рекьяй республи-
кадин премия гайи Дагъустандин 
сифте ругуд экологдин жергеда 
гьатна. РД-дин элкъуьрна кьунвай 
тIебиат хуьнин рекьяй активви-
лелди кьиле тухузвай кIвалахдай 
ва экологиядин просвещенидин 
хиле къазанмишнавай агалкьун-
рай профессор З.Шагьмарданов 
РД-дин тIебиатдин министерство-
дин «Экологиядин виридалайни 
хъсан проект» грамотадалди 
къейдна. РАЕН-дин президиум-

дин къарардалди лагьайтIа, адаз 
«Дагъустандин элкъуьрна кьун-
вай тIебиат хуьнин рекьяй илим-
дин школадин бине эцигайди» 
лагьай гьуьрметдин тIвар гана. 
2011-йисуз Зияудин Абдулгъани-
евича Дагъустан Республикадин 
Кьилин Грант къачуна.

Зияудин Абдулгъаниевич 
гьахълудаказ неинки Дагъустан-
дин, гьакI вири Кеферпатан Кав-
каздин кьилин экологрикай сад 
яз гьисабзава. Адан къелемди-
кай 320 илимдин кIвалах, 25 
монография ва кIелдай посо-
бияр хкатнава. Адахъ аламат-
дин къастунин кIевивал авай. 
З.Шагьмардановалай илимдин 
школа яратмишиз алакьна. Адан 
макъалайрихъ, монографийрихъ 
практикадин еке метлеб ава. Зи-
яудин Абдулгъаниевич Шагьмар-
данован къамат ам чидайбурун 
рикIера гьамишалугъ яз амукьда. 
Чна рагьметлудан хизандиз ва 
мукьва-кьилийриз, дериндай ха-
жалат чIугуналди, башсагълугъ-
вал гузва.

«Ахцегь район» МР-дин 
администрация

Райондин «ЦIийи дуьнья» 
газетдин редакциядин 

З.А.ШАГЬМАРДАНОВ ИНСАН 
МАЙМУНДИКАЙ 

ХЬАНВАНИ?

Гзаф векъи хьун – им жуван 
лайихлувал квадарун я.

Н.ЧЕРНЫШЕВСКИЙ

Гишин инсандивай вич, гьел-
бетда, хъсандиз гьиссиз жедач. 
Гьа са вахтунда тухдани вич 
хъсандиз гьиссдач, эгер адан па-
таривай гишинбурун агьузардин 
сес акъатзаватIа. Ахьтин сесер 
инсандин рикIивай кьабулиз 
жедач.

Д.ПИСАРЕВ

Кьадарсуз артух кьил вине 
кьун, дамах авун пичIи руьгьдиз 
вичиз вич къалуриз кIан хьун я.

И.ТУРГЕНЕВ

Кьадарсуз артух жув вине 
кьаз кIан жемир – вуна гьакъикъ-
ивилин терез квадарда.

И.ПАВЛОВ

Дамах къачунни жуван лай-
ихлувал гьиссун – ибур са гафар 
туш. Агалкьунар жеридавай да-
мах къачуда, паталай агъузариз 
алахъирдавай вуна ви лайихлувал 
пара гьиссда.

Л.ТОЛСТОЙ

Н.Гь.Гьажиев

2021-йисан 8-майдиз 83 йисан 
яшда аваз зари, прозаик ва жур-
налист Нариман Гьажиевич Гьа-
жиев рагьметдиз фена. Нариман 
Гьажиев 1938-йисан 21-октябрдиз 

ДАССР-дин Ахцегь райондин 
Ахцегьрин хуьре дидедиз хьана. 
Ада 1968-йисуз Ростовдин госу-
ниверситетдин журналистикадин 
факультет куьтягьна. Н.Гь.Гьажи-
ева КПСС-дин Ахцегь райкомдин 
1-секретарвиле кIвалахна. И къул-
лугъдал ада Ахцегь ва Докъузпара 
районар вилик тухуник кутур пай 
и районрин тарихда кьетIенди 
хьана. 

Ахцегьрин хуьруьн тарихда 
сифте яз Ахцегьрин 1-нумра-
дин юкьван школа ва райондин 
больницадин комплекс патал 3 
мертебадин дараматрин корпусар 
эцигна. Идалайни гъейри, консер-
виярдай завод, 8 квартирадикай 
ибарат тир яшайишдин кIвал, 
гьакIни хейлин маса дараматар 
ва имаратар хкажна. Райцентрдиз 
гьакъикъатдани шегьердин къа-

мат гъайи ва Ахцегьар «Дагълара 
авай шегьердиз» элкъуьрай вири 
и объектрай ахцегьвийри адаз 
рикIин сидкьидай чухсагъул лу-
гьузва.

Нариман Гьажиевича кьил 
кутуналди ва адан проектрай иш-
лемиш тийизвай чилин массивар 
дугунардай целди таъминарун 
патал Ахцегьринни Мискиска-
рин, Миграгъринни Мискискарин 
магистралдин къаналар тухва-
на. Гадарнавай чилер дугунрин 
целди таъминарунилай гъейри, 
Къурушринни Къара-куьредин 
къаналди цIийи Къара-кюре тIвар 
алай цIийи хуьр арадал атуниз 
таъсирна. И кардай Докъузпара 
райондин агьалийри адаз рикIин 
сидкьидай чухсагъул лугьузва.

Нариман Гьажиевич «Дагъ-
лара авай шегьердин» гележег-

дихъ инанмиш тир ва ада хуьр 
и тIварцIиз лайихлу хьун патал 
вири алахъунар ийизвай. Адан 
гзаф терефрин уьмуьрдал кьару 
личностди Н.Гьажиева тухвай 
кIвалахрин вири хилера дерин 
гел туна. Хажалатдин и юкъуз чна 
рагьметлудан хизандиз ва багъ-
рийриз, Нариман Гьажиевич чиз 
хьайи ва адаз гьуьрмет авур вири-
буруз рикIин сидкьидай башсагъ-
лугъвал гузва. Адан экуь къамат 
гьамишалугъ яз чи рикIера, тIвар 
лагьайтIа, чи райондин тарихда 
амукьда. 

Н.Н.ЮЗБЕГОВ

Залан азардилай гуьгъуьниз 
алай йисан 3-майдиз 77 йисан 
яшда аваз зегьметдин ветеран 
Надир Насирович Юзбегов ча-

вай гьамишалугъ яз къакъатна. 
Ам 1946-йисан 20-сентябрдиз 
дидедиз хьана. Хуьруьн юкьван 
школа куьтягьайдалай кьулухъ 
Н.Н.Юзбегов Ленинан тIварунихъ 
галай Даггосуниверситетдин къе-
цепатан чIаларин факультетдик 
экечIна ва ада анаг агалкьунралди 
куьтягьна. 

Вичин зегьметдин рехъ 
Н.Н.Юзбегова педагогвилин зегь-
метдилай башламишна. Са кьадар 
йисар школада кIвалахайдалай 
кьулухъ райондин руководстводи 
савадлу пешекардал фикир желб-
на ва ам къуллугъдин кIарарай 
хкаж жез эгечIна. Ада гьар жуьре 
йисара КПСС-дин Ахцегь рай-

комдин пропагандадин ва агита-
циядин отделдин заведишвиле, 
халкьдин контролдин Комитет-
дин председателвиле, райадмини-
страциядин крар идара ийизвайди 
яз кIвалахна. Эхиримжи йисара та 
пенсиядиз экъечIдалди «Ахцегь 
район» МР-дин кьилин замести-
телвиле зегьмет чIугуна.

К ь и с м е т д и  г ь и н и з 
ракъурнатIани, Надир Насирови-
ча тапшурмишнавай кардин па-
тахъай кьакьан жавабдарвал гьисс 
авуналди, вири къуватар серфна 
зегьмет чIугуна. Адан намуслу 
зегьмет РД-дин Президентдин 
Гьуьрметдин грамотадалди къейд-
най. Тафаватлудаказ кIвалахунай 

Н.Н.Юзбегов «РД-дин муници-
пальный къуллугъдин лайихлу 
работник» лагьай гьуьрметдин 
тIварцIиз лайихлу хьанай. Гзаф 
йисарин намуслу зегьметдай адаз 
«Зегьметдин ветеран» медални 
ганва. Надир Насирович Юзбегов 
ам чидайбурун рикIера гьамиша-
лугъ яз амукьда. Чна рагьметлудан 
хизандиз ва мукьва-кьилийриз, 
дериндай хажалат чIугуналди, 
башсагълугъвал гузва.

«Ахцегь район» МР-дин 
администрация

Райондин «ЦIийи дуьнья» 
газетдин редакциядин 

коллектив

Эфсел ЭМИНОВ

Диде-бубадиз гьуьрмет 
тийизвай инсандилай 
роботни акьуллу я. 

Диде-бубадиз гьуьрмет таву-
никди, инсанди вичин инса-
ниятвал квадарзава. Виликрай 
школайра биологиядин тарсара 
инсан маймундикай зегьметди 
арадал гъанва лугьузвай. Жуван 
вилериз диде-буба акваз, инсан 
маймундикай хьанва лугьудай 
фикир пара тажуб жедайди я. Заз 
чирвал, ахьтин гафар Аллагьдихъ 
инанмиш туширвилин нетижа я. 
Инсаният арадал атай вахтарилай 
инихъ инсанри Аллагьдин тIвар 
кьазва, Аллагь авач лугьудай 
инсан вири инсаниятдиз акси 
экъечIзава. Гьелбетда, им пара 
чIуру, гъавурдик квачирвилин кар 
я. Мадни са кIвалах – чун и дуь-
ньяда хьунин себеб, Аллагьдин 
изин аваз чи диде-бубаяр я. 

Фикир гайила, Чарл Дарви-
нан эволюциядин теория, гипо-
теза, яшайишдин гьакъикъатдихъ 
галаз са жуьредани дуьз къвезвач. 
«Инсан маймундикай зегьметди 
арадал гъанва» – гафар гьакI 
инсанрин арадавай этикадихъни, 
марифатдинни ахлакьдин къай-
дайрихъ галазни кьан тийизвай 
къундарма я. Ахьтин фикирар 
арадал къведа хьи, гуя инсан 
дуьньяда анжах са зегьмет къачун 
патал я. Зегьмет герек я, гьелбет-
да, ам къачун патални инсандиз 
фагьум-фикир ава. 

Виридалайни тажубдин кар 
ам я хьи, вучиз ятIани, Дарвинан 
тапан теория къени школадин 
программадик ква. Инсан май-
мундикай хьанва лугьуз, аялрин 
кьил элкъуьрзава. Инсан Ал-
лагьди яратмишнавайди я лугьуз 
вучиз ятIани кичIе я.

КАМАЛДИН 
ХАЗИНАДАЙ


